學詩樂
八五生辰感言/黃昌介

烽火餘生八五秋　蜩螗國事我心憂

習研電腦昌科技　管理文書任志儔

作業拈詩惟奮勉　安貧樂道自潛修

諸多獎勵慚惶恐　效法泉公學起頭

獲頒終身學習獎感懷/黃昌介

詞海無涯壽有殘　要窮萬卷上天難

平生服務無休息　退職勤修稍得安

藝苑描圖添畫本　文山創社設吟壇

終身學習榮譽獎　一狀聊為一代歡

退休前夕有感/陳琳濱

年經五十白頭新　攬鏡驚非矍鑠身
回首紅塵前路遠　牽衣素手故人親
幸無俗慮長相伴　喜有高朋永作隣
酒盡茶烹詩助興　松濤似浪怒號頻
文山詩會有感/朱毓玢
文山秀色醉江楓　應候秋鴻叫碧空
酒酌茶烹詩有味　詩敲鉢擊樂無窮

巧思神出儒林仰　妙句天成雅士崇
競把新詞吟舊調　漢唐清韻古今同
新年吟會/賈偉芳

新年雅侶聚貓空　片錄吟聲盡此中

寒襲杏梅增豔色　會開詩酒振騷風

師生踐約情無限　酬酢聯歡興不窮

觴詠文山留韻事　席間摸彩樂融融
錄製古詩詞吟唱光碟/陳琳濱

山中吟唱喜心開　邇悅遐來屈宋才

雅韻清音勤錄製　好教詩海有帆催

學詩樂/謝滿吉

推敲六義效唐儒  詩學勤功興不孤

吟詠鏗鏘高格調  文山士子盡歡娛
社慶兩週年雅集/朱碧雲

文山社慶兩星霜　裙屐聯翩翰墨香

喜築詩壇傳韻事　豐收碩果發光芒

文山詩社雜記/陳美麗

文雅詩風學孔顏　山明水秀指南山

路通木柵英才富　月桂欣能信手攀

懷德樓秋日話舊/張新傳

仲秋懷德會鷗盟　百尺樓中集眾英

肝膽相傾聯舊誼　苔岑共敘盡豪情

獅山落葉楓偏艷　雁陣書空景自清

海市師生偕激勵　同吟佳句和潮聲

師生同遊春華家/黃月花

泉清澈底繞庭前　韻似琴聲在耳邊

學長恩師歡聚首　山珍野味共嚐鮮
觀仙跡岩落葉有感/黃月花

夏去秋來正落楓　低頭盡在石岩中

由來一葉知秋意　滿地拼圖吹野風

